
Protokoll
Leidandmed EAA.3414.1.2
Kaader 95,96
Daatum 05.04.1878
Protokolli number 23

Protokolli teema 6. Töö- ja teenistussuhted; 7. Maade ja hoonete rentimine,
mõõtmine ja pärandamine. Ehitamine. Suhted mõisa ja kroonuga.

Märkused

Kohtumehed

Eesnimi Perekonnanimi Täisnimi Roll

Jaan Kukk Kohtumees
Jaan Tsuchna Peakohtumees
Jaan Wäiso Kohtumees

Ette tulli N von Roth wallitseja T Ehhin ja kaibas Et Jaan Narruspek olla N.len
von Roth. Januari Kuul 1878 aastal Kauba tennu et Jaan Narruspek jääp Herre
manno weel Wennemale Uwaro möisahe tannasest sest 23 Aprillist 1878 seni kui 23
Aprillini 1879 aastani. ja palke olli leppitu ni kui wannast ja Jaan Narruspek
om nüüd Wennemaalt ärra tulnu, ja Herre om temma assemele töise puuseppa wõtnu
ja sellele 40 Rbl kallimba massa lubbanu, sedda nöwwa minna sis Jaan Narruspek
käest ja Jaan Narruspek om, 1 1/2 wakkama linna rohkemb tennu kui temmal
leppitu, selle eest nöwwap N. von Roth 15 Rbl tema käest. 

Jaan Narruspek ette tulli kes wastut: Et temma es olla mitte N.len von Roth
üttegi tenistuse kaupa tennu, enge konnelnu selle ülle konnelnu kül olleme ent
kaup meil es sünni. selleperrast et temma mulle mitte 2 mõõtu linnasemnit es
luppa mahha külwa, enge üts mõõt kül lubbasi, ja ütles weel et kui sinna hasti
tenit sis panne ma sulle 50 Rbl täis, ent kui ei teni sis es sa seddagi ses utli
ma et sis ei sa meije kaubast middagi ja tulli ärra. selle man om Jaan Koppel
tunnistaja

Jaan Koppel Põlgastest ette tulli kes tunnist: Et Jaan Naaruspek olla N. von
Roth tenistuse kaupa tennu ja olla wanna palka tahtnu et uts Tsetwert
linnaseemnit mahha ja katte innemise moon, ent Herre temmale sedda es luppa,
enge uts mõõt linna seemnit ja Jaan Narruspek tahtse 2 mõõtu linnaseemnit ja
selle päle ma kaupa tökõrd es tee ja Herra ütles et Jaan egga sa iks minno mant
ärra ei lää, ent Jaan es ütle selle päle middagi, ent õddangu ütles kül et meil
iks kaup ei sünni.

Põlgaste mõisa Nore Here N. von Roth jun. and kirja läbbi tunnistust: Et temma
sedda mitte es mälleta et temma Jaan Narruspekile 2 wakkama linna maad olla
lubbanu, enge minna olle Jaan Narruspekiga kauba tennu et temma mitte uts poole
terra mees Serednaja maad peap egga weel mitte linna maad, Selleperrast, et
temma mitte poole terra mehhes es saa enge ommast kaubast wallale teggi, es olle
temmal kül mitte linna maad saada ni kui töisel kes sääl kauba omma tennu

Tawit Ehhin ütles: Et kui Jaan Narruspek mitte es tahha Herre teni sis üttelnu
selgest et minna lähhen ärra selleperrast et Jaan Narruspek mitte sedda selgest
üttelnu es olle ja Herra ütlemine olle et sa jäät iks eddesi teenma egga sa
minno mant ärra ei lähhe sis olli Herre teedmisen se assi kindma. 

Jaan Narruspek ütles: Et temmale olla lubbatu Tchsotina linna maad söötu lubbatu
selle eest et minna omme riisteka tood teije ja sedda linna ma sääl maijan katte
es sa, enge toisen moisan mõõdeti mulle ni paljo hone wälja kui mul sääl külwet
olli. 

Tawit Ehhin ütles: Et egga Wallitseja es olle Jaan Narruspekiga kauba teggija,
selleperrast es woi temma ka sedda linna wallitseja käest nõuda. sedda om ta sis
omma julgusega tennu.

Kohhus Mõistse: Et N. von Roth ja 1. Wallitseja T Ehhin kaibus tenistuse 3
rikmesi p... wastu 2 Jaan Narruspekiga saap tühjas arwatus selleperrast et neil
selle kauba wähhel üttegi tunnistajat, käe kirja egga ka käe rahha antu ei olle.
Nink selle linna teggmise nõudmine Jaan Narruspeki käest om ka Kogokonna kohhus
tühjas arwanu selleperrast et Moia wallitseja temmale sedda linna kätte mõõtnu
nink ka rehknungi ramatuse alla om kirjotanu et keik tassa om. 

Moistmine ja §773 ja774 sai Kohtun Käüjile ette loetus Kon Tawit Ehhin kuulut,
et temma selle moistmisega rahhule ei olle Kon temmale oppuse leht wälja anti. 

